Najib Terima Kunjungan Hormat PM Kepulauan Solomon

PUTRAJAYA, 14 Okt (Bernama) -- Perdana Menteri Datuk Seri Najib Tun Razak menerima
kunjungan hormat Perdana Menteri Kepulauan Solomon Gordon Darcy Lilo di pejabat beliau
di Kompleks Perdana Putra di sini hari ini.

Kedua-dua perdana menteri membincangkan isu dua hala dalam pertemuan 30 minit itu.
Turut hadir Menteri Luar Kepulauan Solomon Clay Forau Soalaoi dan Pesuruhjaya Tinggi
Kepulauan Solomon ke Malaysia Victor Samuel Ngele.

Hadir sama Timbalan Ketua Setiausaha Hal Ehwal Luar Malaysia Datuk Ramlan Ibrahim dan
Penasihat Khas (Hubungan Antarabangsa) kepada Perdana Menteri Datuk Mohammad
Kamal Yan Yahaya.

Lawatan Lilo itu bersempena dengan pembukaan pejabat Suruhanjaya Tinggi negara
berkenaan di Malaysia pagi ini dan beliau dijadual berlepas pulang esok.

Pejabat Suruhanjaya Tinggi di Kuala Lumpur adalah yang pertama bagi Kepulauan Solomon
di negara Asia Tenggara dan kesembilan di dunia.

